
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 460-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	31.10.2022
N 01/8-3/18727-2022

	Ուսումնասիրելով Ձեր ս.թ. հոկտեմբերի 19-ի N ՆՄ/ԱԳ-2-4/26408-2022 գրությամբ ներկայացված  «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը՝ հայտնում ենք, որ դիտողություններ և առաջարկություններ չունենք: 
	Ընդունվել է ի գիտություն։

	2.  ՀՀ կենտրոնական բանկ
	21.10.2022
N 15.1-07/0755-22

	Հայտնում ենք Ձեզ, որ «Հայաստանի Հանրապետության կառավարության 2014 թվականի ապրիլի 23-ի թիվ 460-Ն որոշման մեջ փոփոխություններ  կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է ի գիտություն:


	3.  ՀՀ մարդու իրավունքների պաշտպան
	 01.11.2022
N 01/13.1/5461-2022

	Ի պատասխան Ձեր՝ 2022 թվականի հոկտեմբերի 19-ի թիվ ՆՄ/ԱԳ-2-4/26408-2022 գրության՝ կից ուղարկում եմ Հայաստանի Հանրապետության կառավարության 2014 թվականի ապրիլի 23-ի «Նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրման կարգը հաստատելու և Հայաստանի Հանրապետության կառավարության 2006 թվականի մարտի 16-ի N 352-Ն որոշման մեջ փոփոխություն կատարելու մասին» N 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ նկատառումները:
	

	Հայաստանի Հանրապետության կառավարության 2014 թվականի ապրիլի 23-ի «Նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրման կարգը հաստատելու և Հայաստանի Հանրապետության կառավարության 2006 թվականի մարտի 16-ի N 352-Ն որոշման մեջ փոփոխություն կատարելու մասին» N 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի[footnoteRef:1] վերաբերյալ Մարդու իրավունքների պաշտպանի աշխատակազմի կարծիքը հանգում է հետևյալին. [1:  Այսուհետ՝ Նախագիծ] 

Նախագծով սահմանվում է նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրումը նաև մինչև 1940 թվականի հունիսի 30-ը ներառյալ ծնված անձանց, գործող՝ 1939 թվականի դեկտեմբերի 31-ը ներառյալ ծնված անձանց փոխարեն: Այլ կերպ ասած՝ ավանդների դիմաց փոխհատուցում ստանալու իրավունք ունեցող անձանց տարիքային շեմը բարձրացվում է ևս 6 ամսով:
ԽՍՀՄ Խնայբանկի ՀԽՍՀ հանրապետական բանկում ներդրված դրամական ավանդների փոխհատուցման հարցը տարիներ շարունակ գտնվում է Մարդու իրավունքների պաշտպանի ուշադրության ներքո և պարբերաբար բարձրացվել է Տարեկան հաղորդման շրջանակներում[footnoteRef:2]:  [2:  Հասանելի է հետևյալ հղումով՝ https://ombuds.am/images/files/022666474d87ff84a86acf39be58bec8.pdf, էջ 147:] 

Մասնավորապես Պաշտպանին հասցեագրվող դիմումներով նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրած դրամական ավանդ ունեցող անձինք բարձրացրել և շարունակում են բարձրացնել այն հարցը, որ փոխհատուցում ստացող հասցեատերերը հիմնականում տարեցներ են, մեծ է հավանականությունը, որ կլինեն շահառուներ, որոնք կմահանան առանց իրենց իրավունքն իրացնելու: Սրան գումարվում է նաև այն, որ ավանդատուի փոխհատուցում ստանալու պահանջի իրավունքն անձի հետ անխզելիորեն կապված իրավունք է, այն չի կարող անցնել այլ անձի (բացառությամբ՝ զոհվածների ժառանգների), լինել գրավի առարկա, մտնել ժառանգության զանգվածի մեջ:
Նախագծով առաջարկվող վեցամսյա ժամկետի ավելացումը, սակայն, հիմնավորված չէ Մարդու իրավունքների պաշտպանի հաստատության տեսանկյունից:
Այսպես, 2021 թվականի դեկտեմբերի 23-ի N 2112-Ն որոշմամբ Կառավարությունը փոփոխություն է կատարել 2014 թվականի ապրիլի 23-ի N 460-Ն որոշման մեջ, որով ավանդների դիմաց փոխհատուցում ստանալու իրավունք տվող տարիքային շեմը բարձրացվել է և սահմանվել է նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրած դրամական ավանդների դիմաց փոխհատուցման տրամադրումը մինչև 1939 թվականի դեկտեմբերի 31-ը ներառյալ ծնված մարդկանց 1938 թվականի փոխարեն: 
Իսկ 2021 թվականի հունվարի 27-ին N 93-Ն որոշմամբ Կառավարությունը փոփոխություն է կատարել 2014 թվականի ապրիլի 23-ի N 460-Ն որոշման մեջ, որով ավանդների դիմաց փոխհատուցում ստանալու իրավունք տվող տարիքային շեմը բարձրացվել է և սահմանվել է նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրած դրամական ավանդների դիմաց փոխհատուցման տրամադրումը մինչև 1938 թվականի դեկտեմբերի 31-ը ներառյալ ծնված մարդկանց 1936 թվականի փոխարեն:
Ստացվում է, որ 2021 թվականի հունվարի 27-ի փոփոխությամբ տարիքային շեմը բարձրացվել է 2 տարով, 2021 թվականի դեկտեմբերի 23-ի փոփոխությամբ՝ 1 տարով, իսկ Նախագծով, այս անգամ շեմը բարձրացվում է, ընդամենը 6 ամսով, 2021 թվականի դեկտեմեբերի 31-ի փոխարեն սահմանելով 2022 թվականի հունիսի 30-ը: Որպես հիմնավորում նշվում է, որ Նախագծով առաջարկվող փոփոխության հիմքը «Հայաստանի Հանրապետության 2023 թվականի պետական բյուջեի մասին» օրենքի նախագծի 7-րդ հոդվածն է, որով էլ հենց նախատեսվել է, որ 2023 թվականին շարունակվում է  «ՎՏԲ-Հայաստան Բանկ» ՓԲԸ-ում ավանդատու հանդիսացող քաղաքացիների՝ նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրումը մինչև 1940 թվականի հունիսի 30-ը ներառյալ ծնված կամ Հայաստանի Հանրապետության պաշտպանության մարտական գործողությունների մասնակից կամ մարտական գործողությունների հետևանքով չօգտագործվող և հակառակորդի կողմից հողատարածքների գնդակոծման դեպքեր ունեցող` Հայաստանի Հանրապետության սահմանամերձ համայնքներում 2014 թվականի օգոստոսի 1-ի դրությամբ հաշվառված անձանց, ինչպես նաև Կառավարության սահմանած այլ սոցիալական խմբերին` Կառավարության սահմանած կարգով: 
 «ՀՀ բյուջետային համակարգի մասին» ՀՀ օրենքի 21-րդ հոդվածով սահմանվում է, որ պետական մարմինները կազմում և պետական լիազորված մարմին են ներկայացնում իրենց ոլորտային միջնաժամկետ ծախսերի ծրագրերը` առաջիկա տարվա բյուջետային գործընթացն սկսելու մասին Հայաստանի Հանրապետության վարչապետի որոշմամբ սահմանված ժամկետում: Քանի որ սույն հարցը գտնվում է ՀՀ աշխատանքի և սոցիալական հարցերի նախարարության ոլորտում, թերևս հենց վերջինս է լիազոր մարմին ներկայացրել ծրագիրը, կամ նվազագույնը տեղյակ է կատարվող փոփոխության պատճառների և հիմնավորման մասին: 
Մինչդեռ, կատարվող փոփոխության հիմնավորումը բացակայում է ինչպես «Հայաստանի Հանրապետության 2023 թվականի պետական բյուջեի մասին» օրենքի նախագծում, այնպես էլ «ՀՀ կառավարության բյուջետային ուղերձ բացատրագիր-2023» փաստաթղթում: Ուստի, եթե տեխնիկապես հնարավոր չէ «ՀՀ 2023 թվականի պետական բյուջեի մասին» ՀՀ օրենքի նախագծում և դրա վերաբերյալ փաստաթղթերում ներկայացվել կատարվող փոփոխության հիմնավորում, ապա վերջինս պետք է գոնե տեղ գտնի Նախագծի հիմնավորումներում:
Ելնելով վերոգրյալից և հաշվի առնելով Մարդու իրավունքների պաշտպանին հասցեագրվող բազմաթիվ դիմումները՝ առաջարկում ենք Նախագծում «2023 թվականի հունիսի 30» նվազագույնը փոխարինել «2023 թվականի դեկտեմբերի 31» բառերով: Միևնույն ժամանակ հարկավոր է ներկայացնել հստակ հիմնավորում կատարվող փոփոխության վերաբերյալ:
	Չի ընդունվել:
Ավանդի դիմաց փոխհատուցում ստանալու համար տարիքային շեմը միայն վեց ամսով բարձրացնելու մոտեցմամբ  կատարվել են ՀՀ 2023 թվականի պետական բյուջեի նախագծի՝ համապատասխան ծախսերի գնահատականները։ 
Նման ենթադրության համար հաշվի է առնվել հատկացվող բյուջեի և փաստացի դիմած անձանց տրամադրվելիք փոխհատուցման գումարի անհամապատասխանությունը։ 
Բյուջետային հատկացումները (2023թ․ համար նախատեսվում է 1.1 մլրդ դրամ, 2022թ․ 1.5 մլրդ դրամի դիմաց) ծրագրվում և կատարվում են բյուջետային առաջնահերթություններից ելնելով՝ հաշվի առնելով առկա ֆինանսական ռեսուրսները։
Քանի որ դիմումներին ընթացք է տրվում ֆինանսական հատկացումների շրջանակում, դիմելու և փոխհատուցման ժամանակահատվածը երկարաձգվում է և  գոյանում է հերթացուցակ։
Նման հերթացուցակի առաջացումը կանխելու նպատակով նախագծով առաջարկվում է (2023 թվականի բյուջետային ծախսերը հաշվարկվել են) փոխհատուցման տարիքային շեմն ավելացնել կես տարով։
Սա հնարավորություն կտա կրճատել դիմելու և գումարը վճարելու տևողությունը․ օրինակ, վճարել դիմելու ամսվան հաջորդող 1-2 ամիսների ընթացքում։ 
Պետք է հաշվի առնել նաև, որ ավանդի դիմաց փոխհատուցում ստանալու համար դիմելու իրավունք ունեն նաև Հայաստանի Հանրապետության պաշտպանության մարտական գործողությունների մասնակից անձանձ և սահմանամերձ բնակավայրերի բնակիչները, որոնց թիվը վերջին տարիներին ավելացել է։
Ըստ այդմ, առկա բյուջետային ռեսուրսների շրջանակում տարեց ավանդատուների ավանդի փոխհատուցման իրավունքի սահմանման համար ներկայումս նպատակահարմար չէ 2023 թվականին տարիքային շեմը 1 տարով բարձրացնելը:  
Տարվա ընթացքում լրացուցիչ ռեսուրսների առկայության դեպքում կարող է քննարկվել խնդրո առարկա տարիքային շեմը բարձրացնելու հարցը։
Ծրագիրը շարունակական է և  նախատեսվում է փոխհատուցել ԽՍՀՄ Խնայբանկի ՀԽՍՀ հանրապետական բանկում ներդրված ավանդի դիմաց փոխհատուցման իրավունք ունեցող բոլոր անձանց։

	4. ՀՀ արդարադատության նախարարություն
	23.11.2022
N /27.3/52213-2022

	Ի պատասխան Ձեր՝ 2022 թվականի նոյեմբերի 4-ի թիվ ՆՄ/ԱԳ-2-4/27858-2022 գրության՝ կից ներկայացվում է «Հայաստանի Հանրապետության կառավարության 2014 թվականի ապրիլի 23-ի թիվ 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 
	

	«Հայաստանի Հանրապետության կառավարության 2014 թվականի ապրիլի 23-ի թիվ 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման հիմնավորման մեջ նշվում է,  որ Նախագծի ընդունումը պայմանավորված է «Հայաստանի Հանրապետության 2023 թվականի պետական բյուջեի մասին» օրենքի նախագծի 7-րդ հոդվածով, մասնավորապես՝ նշյալ հոդվածով  նախատեսվել է, որ 2023 թվականին շարունակվում է  «ՎՏԲ-Հայաստան Բանկ» ՓԲԸ-ում ավանդատու հանդիսացող քաղաքացիների՝ նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրումը մինչև 1940 թվականի հունիսի 30-ը ներառյալ ծնված կամ Հայաստանի Հանրապետության պաշտպանության մարտական գործողությունների մասնակից կամ մարտական գործողությունների հետևանքով չօգտագործվող և հակառակորդի կողմից հողատարածքների գնդակոծման դեպքեր ունեցող` Հայաստանի Հանրապետության սահմանամերձ համայնքներում 2014 թվականի օգոստոսի 1-ի դրությամբ հաշվառված անձանց: Այս առումով անհրաժեշտ է նկատի ունենալ  «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, համաձայն որոնց՝ ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական  նորմատիվ իրավական ակտի ընդունմամբ: Տվյալ պարագայում, Նախագծի ընդունումը հիմնավորվում է դեռևս չընդունված օրենքով (տվյալ դեպքում՝ օրենքի նախագծով), ուստի նշված Նախագծի ընդունումը հնարավոր է միայն «Հայաստանի Հանրապետության 2023 թվականի պետական բյուջեի մասին» օրենքն ընդունվելուց հետո:
	Ընդունվել է։
Նախագիծը մշակվել և ՀՀ կառավարության 2021 թվականի փետրվարի 25-ի N 252-Լ որոշմամբ սահմանված կարգով շահագրգիռ մարմիններին կարծիքի, ինչպես նաև ՀՀ արդարադատության նախարարություն՝ պետական-իրավական փորձաքննության է ուղարկվել՝ հիմք ընդունելով ՀՀ վարչապետի աշխատակազմի ղեկավարի 04.03.2022 N 02/11.4/6622-2022 հանձնարարականը: 
Միաժամանակ, «Հայաստանի Հանրապետության 2023 թվականի պետական բյուջեի մասին» օրենքն ընդունվել է Ազգային Ժողովի 08.12.2022 նիստին: 



